
Laguntzaileak:

Bikaintasun ziurtagiria

Udalerrien babesarekin argitaratzen da

iritzia

LEiRE ESNaoLa URKI DANTZA TALDEA

KOLABORAZIOAK

Gure erro eta errituak dantzaren bitartez

Eguzkiaren goizeko lehen 
izpiekin hasi eta gauaren 
iluntasunean elurpean emaitzen 

den bizitzaren zikloa erakusten du 
Dantza filmak. Estetika eta ikus-
entzunezkoen arduradun lanetan 
Koldobika Jauregi eskultorea aritu zen, 
eta Telmo Esnal filmaren zuzendariari 
Juan Antonio Urbeltz adituak ireki 
zizkion dantzaren munduko ateak. 
Ezin ahaztu, filman parte hartutako 
berrehun pertsonatik gorako dantzari 
taldea. Horien artean, Urki dantza 
taldeko andoaindarrak. Lagun batek 
hitz gutxitan laburbildu zidan 
moduan, filma gure erro eta errituak 
dantzaren bitartez interpretatzeko 
ariketa da. Dantza tradizionalak eta 
Urbeltzek urteetan zehar sortutako 
koreografiak lurrari, uztari eta 
tradizioei uztartu eta elkarrizketarik 
ere behar ez duen istorioa sortzen da. 
Esnalen hitzetan, dantza da 
protagonista, hitzak ere soberan 
daude.

Zentzumenekin jokatzen da. Dantza 
oholtza gainetik atera eta haratago 
eraman da, paisaia txundigarrietan 
grabatuz. Filma naturarekin 

elkarlanean sortu da, urtaroekin, 
eguraldiarekin eta agerleku bakoitzak 
eskaintzen zuen xarmarekin jokatuz. 
Hitz gutxi dituen ordu eta erdiko 
pelikulan ezinbesteko papera hartzen 

du musikak ere. Bidean utzitakoak 
hasieratik gogoraraziz, dantza 
munduan ibiltzen garenoi hain 
ezagunak egiten zaizkigun doinuek 
eta hauek markatutako erritmoak 
haritzen dute filma. Izan ere, garbi 
ikusten da aitzurrarekin lurra 
lantzean sortzen den hotsa nahikoa 
dela erritmoa markatu eta dantzan 
hasteko.

Dantza zein egoera bakoitzerako 
sortutako jantziak bereziak dira oso. 
Askotan ikusitako dantzari jantziez 
haratago, dantza bakoitzak adierazten 
duena islatzen saiatzen dira diseinuak: 
ezpata dantzako mandeuliak, zinta 
dantzako zilbor-hesteak... Jantzi 
bereziak eta ikusgarriak dira eta 
nabarmentzekoa da hauen atzean 
dagoen lana.

Aurpegi ezagunak eta ezena 
zirraragarriak ikustera animatu nahi 
nituzke ikusleak, merezi du eta.  

Urriaren 15ean, ostiralarekin, Dantza 
filma eskainiko dute Bastero 
Kulturgunean. Telmo Esnal zuzendaria 
bertan izango da. Saioa Urki dantza 
taldeak antolatu du, Andoaingo 
Udalaren laguntzarekin.

Dantza filmaren eszena bat. © X. ArtolA ZubillAgA

MiKEL aRBERaS ANDOAIN 
1996. urtean joan zen lehen 
aldiz Ertamerikara Letamen-
di, zehazki, Guatemalara. Ja-
tetxe berri bat ireki zuten eta 
andoaindarrarekin kontaktuan 
jarri ziren lan-eskaintza egi-
teko; asko pentsatu gabe itsa-
soaz bestaldera joan zen, urte 
batzuetara itzultzeko. 2003an 
berriro ere Ameriketara joan 
zen Contrastes jatetxea ireki-
tzeko, baina, 2005ean, istripu 
larri baten ondorioz gurpildun 
aulkian geratu zen. Hala ere, 
horrek ez dio galarazi sukal-
daritza munduan aurrera egin 
eta Irineo goi-mailako jatetxea 
irekitzea. Egun, proiektu gehia-
go ditu esku artean eta sukal-
daritza telebista saioko epai-
lea da.
Urteak daramatzazu El Salvado-
rren lanean eta bizitzen. Nolatan 
hartu zenuen erabaki hori?
Ertamerikarekin harremana 
1996. urtean hasi zen. Guate-
malara joan nintzen jatetxe bat 
ireki zuen abeslari batentzat 
lan egitera; nirekin kontaktuan 
jarri ziren eta asko pentsatu 
gabe ozeanoa zeharkatu nuen. 
Bertan Irungo beste sukaldari 
bat ezagutu nuen eta segituan 
egin ginen lagun onak. 

2003an, berriro ere Ameri-
ketara joateko aukera sortu 
zitzaidan eta kide guatemalar 
batekin elkartu nintzen; ber-
tan, Contrastes izeneko jatetxe 
bat ireki genuen.

Zoritxarrez, 2005ean istripu 
larri bat eduki nuen El Salva-
dorren; Donostiara itzuli, eta 

bertan ospitaleratua egon 
nintzen. Ondoren, Barakal-
doko Gurutzeta ospitalera 
lekualdatu ninduten eta 2007ko 
maiatzera arte errehabilita-
zioan egon nintzen. Ezbehar 

horren ostean, egoera berrira 
nola egokitu eta zer egin pen-
tsatzen egon nintzen. Egoera, 
zaila zen, baina ilusio faltarik 
ez zegoen. 2009an berriro ere 
itsasoa zeharkatu eta El Sal-

vadorrera joan nintzen, ber-
tako lagunekin egon eta lu-
rraldea bat-batean utzi nuenez, 
modu egokiago batean agur-
tzeko. Gauzak horrela, gutxi-
naka egoera berrira moldatzen 
hasi nintzen eta 2014an Ame-
riketan geratzeko ideiarekin 
bidaiatu nuen. "Irineo Gas-
tronomia" proiektuari ekin 
nion.
Nondik datorkizu sukaldaritza 
sena?
Donostiako Gourmetaren txo-
koan sukaldaritza ikasten hasi 
nintzen, ikasketetan oso txa-
rra nintzelako, eta, beraz, ez 
ninduten Ategorrietako esko-
lan hartu, orain Basque Culi-
nary Centre dena. Baina, bat-
batean, Gasteizko sukalde 
batean lan egiteko eskaintza 
egin zidaten. Hala, irakaslea-
rekin hitz egin eta hara joan 
nintzen. Urtebete berandua-
go, eskolara itzuli nintzen, 
baina gauzak ez zitzaizkidan 
ongi irten: ez nintzen ezer 
ikasten ari eta nire potentzia-
la erakusteko zailtasunak ni-
tuen. Hortaz, konfiantza nuen 
irakaslearekin hitz egin eta 
beste eskola batera joan nin-
tzen, ikasketa prozesua bene-
tan baliagarria izan zedin. 
irineo jatetxea arrakasta handi-
ko gastrogunea da, interneten 
ikusi daitekeenez...
Jada Irineo jatetxeak zazpi urte 
daramatza irekita eta esan 
dezaket bertako kultura gas-
tronomikoa oso zaila dela. 
Salvadortarrek kultura gastro-
nomiko urria dute. Dirua du-
tenek gustura xahutzen dute 
Europako edo Estatu Batue-
tako gastronomian. Prest dau-
de buruko 300 euro gastatze-
ko, baina El Salvadorren ez 
dira gai bertako gastronomia 
kontsumitu eta prezio altuagoa 
ordaintzeko. Ez dute kalita-
tezko janariagatik ordaindu 
nahi. 

Irineo jatetxearekin pozik 
nago, baina ez da batere erra-
za bertakoei kalitatezko ja-
naria garesti ordaintzen dela, 
edo jateko modu asko dau-
dela ulertaraztea; esaterako, 
hemen haragia soilik ondo 

Oscar Letamendi andoaindarra, Top Chef saioan. top-chef

"Sukaldari lana nire 
egoerara egokitzen 
saiatu naiz" 
oScar lEtamENdi hUrtado SUKALDARIA ETA EL SALVADORREKO TOp ChEF SAIOKO EpAILEA

Bizitza guztia darama sukaldez sukalde bidaiatzen andoaindarrak. Esperientzia handiko 
sukaldaria da eta, egun, Irineo izeneko jatetxe entzutetsuaren jabe da

eginda jaten da, ia lehorra, 
eta Euskal Herrian, berriz, 
erdi gordinik jaten dugu. Zera 
esan nahi dut, produktu ba-
koitza hainbat modutara jan 
daitekeela. 
lorpen handitzat jo al daiteke 
zure jaioterritik kanpo jatetxe 
bat sortu eta arrakasta edukitzea?
Irineo jatetxea ireki baino lehen, 
El Salvadorren egon nintzenez, 
lurraldeak nola funtzionatzen 
zuen ikasi nuen. Egia da ere, 
hamarkada batean gauzak asko 
aldatu daitezkeela. Hala ere, 
gastro-taberna baten ideiare-
kin etorri nintzen hona, alegia, 
Euskal Herrian egiten den be-
zala, pintxoak egin nahi nituen, 
edo hemen esaten den bezala, 
plater txikiak. Ez-ohikoa eta 
berritzailea da horrelako gas-
troteka bat El Salvadorren, 
beraz, nire hurrengo proiektua 
plater txikietan eta pintxoetan 
oinarrituko da. 

Esan bezala, pintxoen taber-
na informal bat sortu nahi 
genuen, baina bertako arazo 
burokratikoengatik ezin izan 
genuen horrelakorik egin. On-
dorioz, goi-mailako jatetxe bat 
ireki genuen. Esan beharra 
dago, bertakoek ia nahiago 
dutela edana jana baino. Hor-
taz, nahiago dute pintxo pare 
bat jan, "boquear", eta edan: 
"Jatea ondo dago, baina jana-
riak edanari lekua kentzen dio". 
Horregatik, gastro-taberna 
baten ideiak ondo funtziona-
tuko duela iruditzen zait. 
duela urte asko utzi zenuen atzean 
andoain. Falta sumatzen al duzu?
Gutxi gorabehera 17 urterekin 
joan nintzen etxetik, lehenen-
go lanarekin batera. Leku ba-
tetik bestera mugitzen nintzen, 
Hondarribitik hasi eta Jacarai-
no. Lana izateaz gain, askota-
riko esperientziak barneratzen 
nituen. Nolanahi ere, prozesua 
ez zen erraza izan; hasieran, 

gaztea zarenez, eta, dirua du-
zunez, emozioz hartzen duzu 
guztia, baina aste batzuen bu-
ruan bakarrik zaudela ohartzen 
zara eta gertuko pertsonak 
urrun daudela. Prozesua ez 
zen batere erraza izan, baina, 
gutxinaka, egoerara egokitzen 
eta lagun berriak egiten hasten 
zara, ahaztu gabe betiko lagu-
nak ez direla inora joango eta 
ez direla ordezkatuak izango. 
Esan beharra daukat, nire gu-
rasoak heldutzen ari diren 
heinean, pena ematen didala 
eurekin ez egotea, baina, gu-
txienez, urtean behin hara 
joaten saiatzen naiz, jatetxeak 
uzten didanean, behintzat.
andoainen elkarteetan ikastaroak 
egin izan zenituen, gonbidatu 
egiten zintuzten. zein oroitzapen 
dituzu?
Santa Krutz Peña elkartean 
egon nintzen, eta oso ondo 
pasa nuen. Talde polita el-
kartu ginen, sukaldean ari-
tzeko gogoz eta, tartean, sa-
gardoa edaten; ez dakit zerbait 
ikasi zuten, baina ni, behintzat, 

oso gustura egon nintzen. 
Emakumeen elkartearekin 
ere ikastaroak eman nituen, 
batez ere, gabonetako sukal-
daritzaren gainean. Oker ez 
banabil, elkarteen arteko 
lehiaketa ere egin genuen 
Batzokian, oso polita izan 
zen. Ondoren, egoera ezber-
dinengatik ezin izan nuen 
ikastaroekin jarraitu.
itzuliko al zara inoiz berriro ere 
andoainera?
Urtero joaten ahalegintzen 
naiz. Azken finean, zaila da 
jatetxe bat edukita nahi du-
zunean itsasoaz bestaldera 
joatea. Eskaria handia da eta, 
normalean, jai egunetan izan 
ohi dugu lan gehien. Dena 
den, konfiantzazko lagun eta 
lankide bat dut jatetxean, be-
raz, lasaitasun handiagoz bi-
daiatu dezaket. 
Sukaldaritzaren gorenena iritsi 
zarela esan daiteke eta, orain, 
gainera, Top Chef programako 
epaile bilakatu zara…
Ogibide honetan ez zara inoiz 
gorenera iristen, ikasteke asko 

baitugu beti. Lanbide hau me-
dikuena bezalakoa da, une oro 
ikaskuntza prozesu batean 
murgilduta zaude. Noski, da-
kizunarekin moldatu zaitezke, 
baina, gauza berriak ikasiz gero, 
ate gehiago ireki daitezke. 

Top Chef saioan parte har-
tzea ezusteko polita izan da. 
Lehen eta bigarren edizioan 
parte hartu nuen, baina pro-
ba bakarrean; lehenengoan, 
patata-tortillaren pintxoa egin 
behar izan nuen, eta, biga-
rrenean, arrain masaila. Dena 
den, maiatzean programako 
ekoizleak deitu zidan, hiru 
epaile behar zituztela esanez. 
Kurrikuluma bidaltzeko es-
katu zidaten, eta egun ba-
tzuetara baiezkoa eman zi-
daten. Ustekabean Top Chef 
saio ezaguneko epaile bila-
katu nintzen. Oso esperientzia 
interesgarria bizitzen ari naiz.
askok galdetuko dute nola mol-
datu zaitezkeen sukaldean gur-
pildun aulki batean.
Irineo jatetxean bizi naiz oso 
handia delako. Ondorioz, 

Bulego ordutegia: 09:00-13:30  943 590 814. Kaleberria, 6 behea. 
Arratsaldez 18:00ak arte       690 622 678
artekaritza@agencia.axa-seguros.es. ANDOAIN

aranburu
Artekaritza | Aseguruak | Aholkularitza

Irineo jatetxeko jantokia, ardo-bodegarekin.  irineo

gelaxkara igotzeko eskai-
lerak kendu eta arrapala bat 
egin behar izan nuen. Egia da 
ere El Salvadorren gehiengoa 
laua dela; hortaz, ez daukat 
mugikortasun arazorik eta 
arraza da gurpildun aulkian 
mugitzea. 

Bestalde, sukaldean aritze-
ko zailtasunak eduki nituen 
hasiera batean; izan ere, nire 
buruak azkarrago funtziona-
tzen du gorputzak baino, eta 
lan ugari eduki nuen gorpu-
tzaren zailtasunak eta burua 
orekatzeko. Sukaldeko zerbi-
tzuan lan egin ezin nuela 
ohartu nintzen egun batean, 
lagundu baino gehiago, oz-
topatzen nuelako. Horregatik, 
bezero asko daudenean, pla-
terak muntatu eta zuzenketak 

egiten ditut. Hau da, sukal-
dari lana nire egoerara ego-
kitzen saiatu naiz. 

Hari beretik, oso pozik nago 
Irineo jatetxean osatu dudan 
lantaldearekin. Mementoko 
sukaldaritza egiten dugu eta 
erritmoa egokia da. Egoere-
tara ondo moldatzen dira; 
adibidez, duela hiru hilabete 
menua aldatu eta ez genuen 
arazorik eduki. Aitortu behar 
dut, hasiera batean, menua 
egiterakoan sukaldari gaz-
teengan pentsatzen nuela, ez 
Oscar Letamendi sukaldari 
gisa; zeren eta ez baitago Eus-
kal Herrian bezainbeste pres-
takuntza arlo honetan. Sarri-
tan aipatu diet honakoa: nik 
sukaldaritza ikasteagatik 
ordaindu egin behar izan 

nuen, baina zuek kobratu 
egiten duzue nik erakustea-
gatik –barrez lehertzen dira 
hau esaten diedanean–. 
Ba al duzu proiekturik etorkizu-
nari begira?
Pintxoen taberna moduko bat 
ireki nahi dut. Pasa den astean 
joan nintzen eraikitzen ari 
diren gune bateko lokala ikus-
tera eta, antza, datorren urtean 
amaituko dute guztia. Irekiko 
dudan taberna edo gastro-
guneak 'Gozo gozo' izena 
eramango du, apur bat, nire 
lurraldeari erreferentzia egi-
teko; dibertigarria izango da, 
izan ere, askok galdetuko dute 
zer esan nahi duen izen horrek. 
Horrez gain, ahoskatzeko 
erraza den zerbait sortu nahi 
nuen.

andoainera itzultzen zarenerako 
ba al duzu burutapenik?
Egun batean Andoainera itzul-
tzen banaiz, hiltzeko izango 
da. Zera esan nahi dut, ezin-
duentzako aukerak oso mu-
rritzak dira eta nik El Salva-
dorren nire bidea bilatu dut. 
Gainera, elbarrioi bestelako 
begiekin begiratzen gaituzte, 
nahiz eta kaletik geroz eta 
gehiago ibiltzen garen, nor-
malizatzen ari da. Hala ere, 
sarritan errukiaz begiratzen 
gaituzte, gutxiagotan baita 
mespretxuaz ere. Askorentzat, 
ikusezinak gara eta niretzat 
ez dago aukera handirik itsa-
soaz bestalde. 

Arestian esan bezala, hara 
joango naiz, baina gurasoak 
eta lagunak agurtzera. 

Andoainen sukaldari 
bikainez jositako 
belaunaldia sortu izan da 
azken hamarkadetan. Oskar 
Letamendirekin batera, 
sukaldari mordoa aipa 
genezake: besteak beste, 
Imanol Iraola, Aitor Llorente, 
Igor Zalakain, Emilio 
Audikana… Beren jakinduria 
eta artea gizarteko hainbat 
esparruetan zabaldu izan 
dute, izan sukaldaritza 
eskoletan irakasle gisa, izan 
jatetxe ospetsuetan 
sukaldari gisa edo bertako 
laborategietan plater berrien 
sortzaile gisa…

Guztiek ere ospea eta 
aitortza publikoa lortu duten 
arren, xume izaten jarraitu 
dute, eta noiznahi ikusi izan 
dira Andoaingo elkarteetan, 
bertako bazkideen artean 
dakitena partekatzen, 

jardunaldi, ikastaro eta 
antzeko ekimen herrikoien 
eskutik. Letamendia bera 
eskuzabaltasunez prestatu 
izan da hartarako eskatu izan 

dioten guztietan. Gogoan 
hartzekoak dira 2010an 
hasita, Batzokiak zenbait 
urtetan antolatu zituen 
elkarteen arteko jardunaldi 

gastronomikoak edota Santa 
Kruz Peñarekin eta Zuena 
Emakumeen Topagunearekin 
herritarrentzat antolatutako 
ikastaroak.

Sukaldari, ikastarotan irakasle

2012 urtean, Zuena elkartekoei sukaldaritza ikastaroa eskaintzen Andoaingo Hogar Extremeñon.  Aiurri

iRUNE aLfoNSo AMASA-VILLABONA
Ogia osorik bertan egiten 
zuen Amasa-Villabonako 
azken okindegia zen Labezain. 
Urte luzez, ama-semeak, Mi-
ren eta Kali Kale Nagusiko 
negozioan lanean aritu os-
tean, erretiroa hartzeko garaia 

heldu zaie. Denda ixtea era-
baki dute. Oria merkatari 
elkarteko kideek azken egun 
hori omenaldi xume eta ede-
rra egiteko aprobetxatu zuten; 
komertzio txikiek euren ar-
teko mirespena eta babesa 
adierazteko. 

Azken eguna gogorra izanik, 
denda itxi aurretik, eta okin-
degiko familia elkarrekin zeu-
dela ikusita, merkatariak eta 
Udal ordezkariak gerturatu 
ziren. Agurra dantzatzearekin 
batera, bakoitzari lore-sorta  
bat oparitu zieten. 

Ondoren, mokadutxoa jan 
zuten, agurra modu berezi 
batean egiteko. Herritarrek 
sare sozialak mezu politez 
bete zituzten, Kaliri eta Mi-
reni eskerrak emanez: batetik, 
urte luzean egin duten lan 
onagatik; bestetik, ogiaren 
zapore onari balioa ematea-
gatik. Okindegiko langileek 
zein familiak asko eskertu 
zuten omenaldia. 

Udalerrian ibilbide luzeko 
negozioak ez dira gutxi, eta 
haien etorkizuna kolokan 
dago. Merkataritza asko al-
datu baita, eta mehatxua lai-
noan dago. Internet eremuan, 
alegia. Labezainen bidea ja-
rraituko dute CID bitxitegiak 
eta Soto elekratresna dendak, 
hurrengo hilabeteetan.

Merkatariak, bezeroak eta Udal ordezkariak elkartu ziren Labezain dendaren kanpoaldean negozioa itxi zuten azken egunean. Aiurri

ibilbide luzeko 
negozioen itxiera
Billabonatar askok maite zuen Labezain okindegian erosten zuten ogia eta jasotzen zuten tratua. 
Negozioak ateak itxi ditu, eta agerian utzi du ibilbide luze eta oparoa osatu duten merkatalguneen 
errealitate gordina: aurrera egiteko zailtasunen biderkatzea. Negozio gehiago itxiko da, laster

iRUNE aLfoNSo AMASA-VILLABONA
Claudino CID CID Bitxitegia
Gurasoek 37 urte egin zituzten 
CID bitxitegian lanean, eta 
ondorengoek 21 gehiago. Es-
kualdatu nahi dute negozioa, 
bestela betiko itxi beharko 
dute.
zuen dendaren azken sasoian 
murgildu garela esan daiteke?
Hemendik bi edo hiru urte 
barru itxi egingo dugu. Gure 
asmoa eskualdatzea da. Nor-
baitek negozioarekin jarraitzea 
nahi dugu, baina horrela ger-
tatzen ez bada itxi egin behar-
ko da. 
Noiz zabaldu zenuten negozioa, 
eta zein izan da zuen ibilbidea?
Negozio hau nire gurasoen-
gandik dator. Duela 21 urte 
hartu genuen haiek erretiroa 
hartu zutenean. Nire gurasoek 
37 urte egin zituzten lanean. 
Produktuei dagokienez, beti 
etxe berdinekin egin dugu lan. 
Ordulariak, bitxiak, zilarra eta 
oparitarako artikuluak saldu 
ditugu beti. 
Bestela ere, zer nolakoa da tokian 
tokiko merkataritza? 
Aurrera jarraitu behar duten 
tokian tokiko saltokiak inter-
net sarera zabaldu behar du, 
Facebook, Twitter eta antzeko 
sare sozialen bitartez. Belau-
naldi aldaketarekin ere estra-
tegia-aldaketa egon behar 
duelako. Gaur egun, negozioa 
ireki behar baduzu, zure pro-
duktu-lerro propioa sortzea 
askoz ere hobea izango da 
aurrera jarraitzeko, baina, 
horretarako diseinatzen jakin 
behar da. Salmenta denda 
fisikoan eta on line bidez ere 
ondo pentsatu eta planteatu 
behar da. 

zeintzuk dira negozioak dituen 
mehatxu handienak?
Krisi ekonomikoa eta admi-
nistrazioaren aldetik eskatzen 
dizkiguten eskakizun guztiak. 
Ekonomia egonkortu egin 
behar da. Pandemia garaian 
sartu aurreko kontua da hau, 
urte asko dira egonkortasunik 
ez dagoela.  

Erosteko modua asko alda-
tu da; lehen urteko sasoiak 
eragin handia zuen: Gabonak, 
jaunartzeak, maiteminduen 
eguna... Gaur egun ez da ho-
rrela; orain, merkatuaren joe-
ra egunez eguneko salmenta 
da. Egia da Gabonetan gehia-
go saldu dezakezula, baina, 
ez du zerikusirik iraganarekin. 
“Black friday”, on line salmen-
ta eta saltoki handiekin den-
darion salmenta murriztu 
egiten da. Gainera, argiaren 
igoerarekin eta gasaren igoe-
rarekin negozio txikiei egoera 
zaildu egin zaie.
aldiz, herrian bertan erosteak 
badu abantaila garbia: gertuko 
tratua.
Zalantzarik gabe, aholkulari-
tza oso garrantzitsua da. Ar-
gazkian ikusita buruan ideia 
egin dezakezu, baina jakina, 
ezin duzunez ikusi ezustekoak 
har daitezke. Aholkularitza 
funtsezkoa da eta aholkularia 
edo saltzailea gertu izatea oi-
narrizkoa da, arazorik izan 
ezkero konpondu edo alda-
tzeko. Tokiko salmenta ger-

tukoa da, zugandik zuregana. 
Jendea ezagutzen duzu eta 
beti laguntzeko prest zaude. 
Gogorra da merkatalgune batean 
lan egitea?
Lehen negozioa eramatea 
errazagoa zen, ez zegoen ho-
rrenbesteko lehiarik. Kale hau 
saltokiz beteta zegoen, eta 
guztia aldatu da orain. Nego-
zio txikia itxita dago, geroz eta 
gutxiago gara eta belaunaldien 
arteko erreleborik ez dago. 
Gazteek eroso bizi nahi dute, 
eta merkataritzako lana oso 
lotua da. Jendeak ostiral arra-
tsaldean jai egin nahi du, eta 
hori tokiko merkataritzan ez 
da posible. Larunbat goizean 
lanera etorri behar da. 
historikoki zein da zuen  bezero 
mota? 
Denetarik egon da. Orain, be-
rriz, gazteengandik hasi eta 
adinekoak bitarte datoz. Bai-
na kopuruan gazteak gehiago 
etortzen dira. Lehen nagusiek 
erosten zuten urrea; medai-
latxoak eta jaurnartzerako 
eskumuturrekoak. Egun opa-
ritxoak erosten dira gehiago. 
amasa-Villabonak inguruko he-
rrientzat erakargarria da. lan 
asko egin duzue beste herrieta-
ko merkatarientzat?
Bai, Adunatik, Asteasutik, An-
doaindik, Donostiatik eta 
Frantziatik hurbiltzen zaizki-

gu. Batzuk oporretan zirela, 
baina gero errepikatu egiten 
dute. Azkenean, familia batzuk 
seme-alabak edo gurasoak 
dituzte herri txikietan, eta eto-
rri eta bisitaldia egiteko apro-
betxatzen dute.
zer saltzen zen lehen gehiago? 
Eta orain?
Orain, zilarra eta opariak 
gehienbat. Zilarra oso osagai 
garrantzitsua bihurtu da. Or-
dulari adimendunak ere asko 
saltzen dira, berrikuntzak 
agertzen doaz eta horretara 
egokitu behar gara. 
Eskertuta zaudete billabonata-
rrekin?
Den-dena eskertu behar die-
gu, gehiengoak bikain tratatu 
gaitu eta hori poztekoa da. 
zer esango zenieke?
Norbaitek negozioari segida 
ematea nahiko genuke. Ez 
dugu denda itxi nahi. Eskual-
datzea gustatuko litzaiguke, 
izan ere, pena handia ematen 
digu uzteak. Bikote gazteak, 
emakume borrokalariak... 
pixka bat ikasiz gero negozioa 
aurrera atera daiteke. 

Claudino Cid eta Mari Carmen Choperena, Kale Nagusiko 26an. Aiurri

"Lehen ez zegoen 
horrenbesteko 
lehiarik"
claUdiNo cid CID BITXITEGIA

"toKiKooK 
EKaiNtzEN DUgUN 
ahoLKULaRitza 
fUNtSEzKoa Da"

"NoRBaitEK 
NEgozioaRi 
SEgiDa EMatEa 
NahiKo gENUKE"

iRUNE aLfoNSo AMASA-VILLABONA
zer dela eta itxiera? 
Erretiroa hartuko dugu. Emaz-
teak eta biok egiten dugu lan 
hemen, bera ni baino 10 hila-
bete gazteagoa da, beraz, biok 
adinean gora goaz. Ez dugu 
inor negozioarekin jarraitzeko 
asmoarekin, ia negozio guz-
tietan gertatzen den bezala. 
Kalea hutsik geratuko da, hil-
da. Inork bere gain hartu nahi 
ez dituen negozioak dira.
dendaren azken sasoian murgil-
du garela esan daiteke?
2022ko maiatzaren 1era arte 
lan egingo dut zehazki. Egun 
horretan 66 urte beteko ditut 
eta nire azken lan eguna izan-
go da. 
Noiz zabaldu zenuten negozioa, 
eta zein izan da zuen ibilbidea? 
Negozioa aitak hasi zuen eta 
nik 17 urte nituela zendu zen. 
Neronek hartu nuen bere lekua. 
Guztira, 48 urte daramat den-
da honetan lanean, produktu 
berdinekin eta sortu diren 
berrikuntzekin. 

Aldaketa asko bizi izan ditu-
gu; indukzio-plakak 10 edo 12 
urte dira asko jota merkatura-
tzen hasi zirela. Aspaldiko urte 
haietan ez zegoen halakorik, 
ezta mikrouhin laberik ere. 
Pentsa,  telebista zuri-beltzean 
ikusten zen. Aldaketa horiek 
guztiak bizi izan ditugu dendan 
bertan. Hasierako garbigailuak 
ez ziren oraingo automatikoak 
bezalakoak; lehen, “super au-
tomatikoak” bezala ezagunak 
ziren. Ura barrura bota eta 
arropa eta xaboia sartu beste-
rik ez zen egiten. Ondoren, 
harraskan husten zen goma 
batekin. Horiek ziren saltzen 
ziren lehen.

Geroz eta gehiago elektrotresnak 
amaiera jakin bat izan dezaten 
programatuta daude. zer esango 
zenuke?
Lehengoen eta oraingoen ar-
tean alderik handiena diruan 
dago. Lehen garbigailu bat 
erosteko ez zenuen dirurik, 
horregatik epeka ordaindu 
beharra zegoen. Gaur egun, 
lasai asko eros dezakezu. 
Zaharkitze programatua da-
goela egia da. Alabaina, erla-
tiboa da; kalitate handiagoz 
egin daiteke, beranduago 
herdoiltzen den materiala 
erabili daiteke, elementuak 
lodiagoak eta sendoagoak egin 
daitezke, baina, hori ez egi-
tearen arrazoia argia da: kos-
tua txikiagoa izatea.
zer nolakoa da tokian tokiko 
merkataritza? 
Jende prestua da, esperientzia 
handikoak eta profesional oso 
onak. Hala ere, kontsumoaren 
esparrua asko aldatu da eta 
perfil hori aldatuz doa. Mer-
kataritza mota guztietan gau-
zak aldatzen ari da: lehen fa-
milia-negozioak ziren, eta orain 
frankiziak edo talde handiak 
dira. Etxetresna elektrikoetan 
gu gara zerbitzuaren balio 
erantsia.

Amazon plataforman garbi-
gailu bat erosten baduzu, 
etxeko atarian utziko dizu. 
Guk aldiz, garbigailua igo, 
muntatu, zaharra kendu eta 
guztia ondo jarriko dizugu. 
Hori da produktuari ematen 
diogun balio erantsia. Hori da 
ematen dugun zerbitzua, es-
karmentuarena. 
zein da zuen mehatxu handiena?
Merkataritzak gaur egun duen 
mehatxurik handiena internet 

dela esango nuke. Mediamarkt 
eta antzezkoek, adibidez, ez 
naute batere kezkatzen. Talde 
handietako saltzaileak pres-
takuntza gutxiko eta produk-
tua gutxi ezagutzen duten 
pertsonak dira. Internet, ordea, 
benetako mehatxua da. Jen-
deak bertan erosten du, gazteen 
lehen aukera bihurtu da gai-
nontzeko aukerak begiratu ere 
egin gabe. 
herrian bertan erosteak gertuko 
tratua izatearen abantaila du, 
ordea.
Hurbileko tratua da gurea. 
Jendeak edozer gauzatarako 
jotzen du guregana; asko ahol-
katzen dugu eta beti eskura 
izaten gaituzte. 
amasa-Villabona eskualdeko 
herrientzat erakargarria da. lan 
asko egin duzue beste herrieta-
ko merkatarientzat?
Udalerrikoak dira bezeroaren 
erdia, eta beste erdia kanpokoa. 
Tolosatik eta  Donostiatik ere 
etorri da jendea erostera. Egia 
da hemengo jendea dela, Do-
nostiara bizitzera joan direnak, 
edo bigarren etxea bertan 
dutenak. Ezagutzen gaituzte-
nez, hona etortzen dira eros-
tera. 
Eskertuta zaude billabonatarre-
kin?
Bai, oso eskertuta nago. Den-
da ixteak izorratzen nau ho-

rrexegatik, herritarrak zerbi-
tzurik gabe utziko ditudalako. 
Denda handiek eskari handie-
na duten produktuak salduko 
dituzte, beste produktuak alde 
batera utziz. Adibide bat jar-
tzearren, BM edo Eroski su-
permerkatuetara pilak eros-
tera joan ezkero, lau modelo 
bakarrik izango dituzu, pila 
bereziagoak direnak ez dituzu 
aurkituko, ez baitira bertan 
saltzen. Haientzat ez dira in-
teresgarriak, horregatik ez 
dakit nork salduko dituen 
azukrea neurtzeko beharrez-
koak diren pilak eta horrelako 
aparatu bereziagoak. 
zer saltzen zen lehen, gehiago? 
Eta orain?
Garbigailua da artikulu ga-
rrantzitsuena, horrek ematen 
du diru gehien. Azkarren de-
sagertzen ari den artikulua, 
aldiz, irrati-aparatuak da. 
Jendeak geroz eta gutxiago 
entzuten du irratia, eta entzu-
ten badu, eskuko telefonoen 
bitartez izaten da. 
zer esango zenieke?
Eskerrak eman, besterik ez. 
zerbait gehiago esango zenuke?
Villabonan bizitzen jarraituko 
dut, eta pena handia ematen 
dit saltokirik gabe geratzeak, 
herrian asko nabarituko dugu, 
baina, espero dut zerbait be-
rria sortzea. 

Eduardo Soto, Santio kalean duen negozioan. Aiurri

"48 urte daramat 
denda honetan 
lanean"
EdUarto Soto SOTO ELEKTRATRESNAK

xaBiER LaSa ANDOAIN 
Koldo Aulestia (AFAGI) Gipuz-
koako Alzheimerdunen eta 
bestelako Dementziadunen 
Senitartekoen Lagunen elkar-
teko kideak “Alzheimerrarekin 
bizi” izenburuko hitzaldia 
eskaini zuen Basteron, iraila-
ren 21ean, Alzheimerraren 
Munduko Egunarekin bat 
eginez.

Ekitaldia Andoaingo Udalak 
eta Santa Krutz eta Bertxin 
jubilatuen elkarteek elkarla-
nean antolatu zuten, “Zaintzen 
bazara, Alzheimerrak atzera 
pauso bat egiten du” leloa 
zeraman kanpainaren baitan.

Aulestiak, hitzaldiaren ha-
sieran, Andoaingo herriarekin 
daukan harreman berezia go-
goratzeaz gain, AFAGI elkar-
tearekin bat egitera eraman 
zion bizipen pertsonala azaldu 
zien Basterora hurbildu ziren 
herritarrei. “Andoainen Cenia 
lantegian urtetan jardun nuen 
ingeniari gisa, eta beraz, ma-
kina bat lagun dauzkat herri 
honetan. 2000n, amari alzhei-
merra detektatu zioten, eta 
orduan erabaki nuen nire bi-
zitzako ahaleginak multina-
zional bati ez, baizik eta ama-
ri dedikatzea. Horrela, enpre-
sarekin aurre-jubilazioa nego-
ziatu, eta ekin nion zainketa 
lanari etxean. Ama hil eta se-
gituan, aitak ere Alzheimerra 
pairatu zuen, eta zaintzarekin 
jarraitu nuen. Garai hartan 
laguntzaren premia sentituta, 
AFAGI elkartean integratu nin-
tzen; geroztik, alzheimerraren 
gaiarekin buru belarri nabil. 
Ez daukat jakintza akademi-
korik edo masterrik; bidean 

jasotako eskarmentutik mintza 
naiteke batik bat”. 

Hondatze kognitibo progre-
sibo eta kronikoaren eragile 
den Alzheimerraren gaitzak 
gaur gaurkoz ez daukala tra-
tamendu sendagarririk adie-
razi zuen, eta baita ere, apli-
katzen diren terapien helburua 
hondatze hori moteltzea dela. 
Bi argibide horiek aipatu os-
tean, orientabide praktiko 
ugari luzatu zituen Basteron. 
“Hobe datorrenaren aurrean 

prestatuta egotea; gaixoari 
nortasuna erabat eraldatzen 
zaio, beste pertsona batean 
bihurtzen da. Egoera hori trau-
matikoa bilaka daiteke bere 
ingurukoentzat, bizikidetza 
jasanezina bihurtzeraino”.

argi gorriaren lehen 
seinaleak
Alzheimerra diagnostikatzeko 
orduan, normalean sintoma 
bat baino gehiago hartzen 
direla kontuan, zehaztu zuen: 

“artean ahazten ez ziren gau-
zak ahaztea; segurtasun eza 
(arazo berriak gauza arruntak 
erabiltzeko eta ulertzeko); jo-
kabide, umore, nortasun… 
aldaketak; desorientatzea, 
betiko leku ezagunetara joaten 
ez jakitea; denboraren nozioa 
galtzea (ordua, eguna, urtea…); 
hitz arruntak ahaztea…”.

Sintoma deigarri horiek ager-
tzen dituen pertsonaren au-
rrean nola jokatu behar den 
gehitu zuen. “Oso une latza 
da egoera hori onartzea. Bai-
na zenbat eta lehenago egin, 
orduan eta hobe. Komeni da 
ados jartzea pertsona horrekin, 
hasieratik onar dezan. Fami-
lia-medikuaren edo neurolo-
goaren esku dago diagnostikoa 
egitea”. Behin diagnostikoa 
eginda eta errealitatea onar-
tuta, gaixoak hiru fase bizi ohi 
dituela gaineratu zuen Aules-
tiak: arina, moderatua eta 
larria. “Ezin da jakin fase ba-
koitzaren iraupena, ezta ere 
horietan zein gaitasun joango 
diren murrizten. Horrexegatik, 
etorkizunerako prestatu eta 
momentua bizi behar da”.

Fase arina
“Fase arinean, gaixoa etxean 
bizi da eta etxeko lanak egiten 
ditu, lantokian lan egiten du, 
gidatzen du, lagunak baditu 
eta horiekin egoten da…”. 

Menpekotasunik ez dauka. 
Baina aipatu gaitasun guzti 
horiek galtzen doan gaixoa 
erretratu zuen fase arinean, 
Aulestiak. “Gutxi gora behera 
ondo hitz egin edo idatzi de-
zake, eta jartzen du interesa 
eguneko albisteekin. Fisikoki 
ondo badago ere, badauka 
arriskua kalean noraezean 
galtzeko; hobe du GPS lokali-
zadorea soinean eramatea”.

Familiako mediku bat edo 
geriatra bat arduratzen da bere 
osasun orokorraz, eta hasten 
da medikazioa hartzen, “eta 
baliteke estimulazio kogniti-
boko tailerretara joatea. Bere 
galeraren kontzientzia izan 
dezake, edo ez, eta batzuetan 
alzheimerra duela onartzen 
du, ondo jakin gabe zer den”.

Koldo Aulestia gaixoen zaintzaile ohi gisa eta AFAGI elkarteko kide gisa 
mintzatu zen Basteron.  Aiurri

alzheimerraren 
inguruko orientabideak
Koldo Aulestia Gipuzkoako AFAGI elkarteko kideak Alzheimerraren inguruan makina bat 
orientabide azaldu zituen, Basteron eskaini zuen hitzaldian. Gaixotasun hori estigmatizatua 
dagoela eta, gizarteratu beharraz ere mintzatu zen

Familiak bizi aldi horretan 
egin beharrekoak zerrendatu 
zituen Aulestiak ondoren. 
“Notario-ahalordea, aurre-
tiazko borondateak, testamen-
tua, menpekotasun eta des-
gaitasun balorazioa, eta etxea 
moldatu eta oztopoak kendu. 
Ardura horietaz gain, familiak 
egoera berria sozializatu behar 
du, gaixotasunaren berri eman 
inguruan, eta laguntza eskatu 
gaia jorratzen duten elkartee-
tan”.

Fase moderatua
Alzheimerraren eragina aurre-
ra doa gaixoarengan, eta hau 
egoera arinetik moderatura 
igaro da: “Etxean bizitzen ja-
rraitzen du, baina jada ez du 
lantokian lan egiten. Eguneko 
zentro batean ordu batzuk 
egoteak ez dio kalterik egingo, 
kontrara baizik. Etxean lagun-
du nahi du, baina ezin du… Ez 
du dirua kontrolatzen, ahaztu 
egiten ditu arpegi ezagunak, 
izaera-aldaketak dauzka eta 
erasokor agertzen da zenbai-
tetan. Osasun arazoak ditu, 
nahiz medikazioa hartzen segi. 
Nekez irakurri edo idazten du, 
eta ez du film bat jarraitzen. 
Oso gauza sinpleak soilik uler-
tzen ditu. Etxean ere galdu 
egiten da eta baliteke laguntza 
behar izatea ibiltzeko, janzte-
ko, bere burua garbitzeko…”.

Gaixotasuna agertu zenean 
baino arreta handiagoa eska-
tzen du ingurukoengandik. 
“24 ordutan egon behar da 
adi; pixoihalak behar ditu. 
Zaila da pertsona bakar ba-
tentzat bere zaintza, eta jada 
premiazkoa da eguneko zen-
tro bat. Bestalde, ia ezinbes-
tekoa da notario-ahalordea 
edukitzea”.

Fase larria
Hasieran etxean bizi da, baina 
familia askok egoitzetan bizi 
dadin erabakitzen dute. “Nekez 
hitz egiten du, eta hasieran oso 
gauza sinpleak soilik ulertzen 
baditu ere, denboraren pode-
rioz ezer ez ulertzera iristen 
da. Oroitzapen-uneak eduki 
ditzake tarteka. Sentimenduak 

ez ditu galdu, eta estimatzen 
du besteek gozo hitz egitea eta 
laztanak egitea, edo musika 
eztia entzutea. Hasieran per-
tsona hurbilenak bakarrik ez-
gaitzen ditu; gero inor ez. Osa-
sunak okerrera egin dio, alder-
di guztietan. Denerako behar 
du laguntza, oheratuta egoten 
da besaulkian, eta jaten eman 
behar zaio”.

Familiarentzat eta zaintzai-
leentzat oso fase luzea izan 
daitekeela ohartarazi zuen 
Koldo Aulestiak: “24 orduko 
etengabeko arreta eskatzen 
du. Familia oso erabaki gogo-
rrak hartzera derrigortuta dago, 
hala nola, egoitza batean sar-
tu ala ez, zainketa aringarriak… 
Argi dagoena da bere bizitokiak 
–etxea nahiz egoitza– egoki-
tuta (bainugela, ohe artikula-
tua, garabia…) egon behar 
duela, sendagai ugari behar 
duela, izugarrizko gastuak 
eragiten dituela…”.

inoiz-en dekalogoa 
Aulestiak gaixo horiekin inoiz-
inoiz egin behar ez diren hamar 
egoera zerrendatu zituen, 
nolabaiteko dekalogoa osatuz:

“Ez eztabaidatu, adostu. Ez 
saiatu berarekin arrazoitzen, 
bere arreta distraitu. Ez lotsa 
arazi, goretsi. Ez saiatu ikas-
bideak ematen, lasaitu. Ez 

eskatu gogora dezan, gogora 
arazi gauzak eta ekintzak. Ez 
esan “esan nizun”, behar den 
aldi guztian errepikatu. Ez esan 
“zuk esan duzu”, esaiozu “ahal 
duzuna egin”. Ez exijitu edo 
agindu, galdetu edo erakutsi. 
Ez amore eman, animatu edo 
eskatu. Ez behartu, egoera 
indartu”.

zaintzaile nagusia
Alzheimerrak jotako gaixo 
batek bere senitartekoei nola 
eragiten dien aztertu zuen 
AFAGI elkarteko lehendakariak. 
Zaintzaile nagusia izan zuen 
hizpide, batik bat.

“Normalki, emakumea da 
elikaduraz, arropaz, etxebizi-
tzaz, higieneaz, osasunaz, 
komunikazioaz, eskubideez… 
arduratzen dena. Gaixoaren 
bizitzarekin eta etorkizunare-
kin lotzen du berea. Erabaki 
guztiak hartzen ditu, eta gai-
xoaren gastuak kontrolatu eta 
administratzen ditu. Pertsona 
ezgaituen kasuetan gertatzen 
den eran, zaintzaile horrek 
notario-ahalordea behar du 
eta tutorea izan behar du”.

Denboran mugarik ez duen 
erantzukizun bati ekin dion 
zaintzaile nagusi horrek “erre-
tzeko” daukan arriskuaz jardun 
zuen ondoren. “Prestatuta ez 
dagoen zeregin bati heldu 

baitio, bere bizi proiektuari 
uko eginez. Bakardadea sen-
titu, eta hondatze fisiko eta 
morala jasan dezake, familia-
ko beste kideek alde batera 
uzten badute batik bat. Gauzak 
horrela, gaixoaren aurkako 
haserrea piztu daiteke bera-
rengan”.

Aulestiak argi dauka bere 
burua zaindu beharko lukee-
la zaintzaile horrek: “bere 
bizi-proiektuari eutsi beharko 
lioke, bere dedikazioari mugak 
jartzen ikasi beharko luke. 
Berarentzat denbora eduki, 
osasuna zaindu. Nahitaezkoa 
da familiaren inplikazioa zain-
keta horretan, jakina”.

Etxetik kanpora ere luzatu 
zuen begirada Aulestiak: “La-
guntza eskatu beharko luke, 
gaixotasunari buruz hitz egi-
teko. Afagi bezalako elkartee-
tara jo dezake, informazio edo 
laguntza eske. Mota askotako 
laguntzak eduki ditzake: elka-
rri laguntzeko taldeak beste 
zaintzaile batzuekin, profe-
sionalak, psikologoak… Ad-
ministraziora ere ezin dugu 
ahaztu, izan gizarte-laguntzak, 
izan Osakidetza. Horrela jo-
katzen badu, nekez erreko da, 
eta askoz hobe zainduko du 
gaixoa. Gainera, zaintzaile 
izatea aberasgarria ere izan 
daiteke, zaintzen duen per-
tsonarekiko harremana hobe-
tu dezake”.

Zaintzaileen aitortza publi-
koa eta euren eskubideak be-
tearaztea guztion esku behar 
lukeela egon azpimarratu 
ostean, Aulestiak, kritiko ager-
tuz amaitu zuen hitzaldia. 
Alzheimerrak 13.000 pertsona 
kolpatzen dituen Gipuzkoako 
gizartearekin kritiko, batik bat: 
“gaitza horrek eta buruko bes-
te gaitzek estigmatizatuta 
segitzen dute. Lagun edo eza-
gunen bat gaixotzen denean, 
baztertu egiten dugu, jada ezin 
duelako geure bizi erritmoa 
jarraitu. Gertu tokatzen zaigun 
arte, ez ikusiarena egiten dugu. 
Kosta egiten da sozializatzea 
gaia, eta horren erruz, kasu 
guztien %30a oraindik diag-
nostikatu gabe jarraitzen dute”.

Jende ugari bildu zen Basteron, eta adi-adi jarraitu zituen Aulestiak eman 
zituen orientabideak.  Aiurri

aiNhoa giL ZIZURKIL
Goizean goiz hasi zen mugi-
mendua Zizurkilen. Zimite-
rioan, P.M. Otaño plazan, 
Teodoro Hernandorena kalean 
eta Intxaur pilotalekuan eten-
gabeak ziren autoen eta per-
tsonen joan-etorriak. Artisauak 
eta baserritarrak euren postuak 
txukun-txukun atontzen aritu 
ziren azoka zabaltzeko garaia 
iritsi arte. Pandemiak bertan 
behera utzi ditu azoka guztiak 
denbora luzez, eta itxaronal-
di luzearen ondoren, ilusioa 

eta gogoa antzematen ziren. 
10:30ean zabaldu zituzten 
Azokako ateak, eta lehen bi-
sitariak iristen hasi ziren. Egu-
raldiak lagundu egin zuen, eta 
horrek ere jende asko anima-
tu zuen azokan barrena ibil-
tzera. 

azokara, autobusez
Autoz gerturatu ziren bisitari 
batzuk, baina asko eta asko 
izan ziren Udalak antolatuta-
ko autobusean gerturatu zi-
renak. Zubiaurretxo parean 

edota Bulandegiko biribilgu-
nearen inguruan egiten zituen 
geldialdiak, ondoren herrigu-
nera gerturatzeko. Harrera 
ona izan ohi du zerbitzuak eta 
aurten ere gustora hartu du 
jendeak. 10:30ean abiatu zen 
lehen autobusa eta 15:00etan 
amaitu zen zerbitzua. Izan ere, 
goizez egin da aurtengo azoka. 
Aurreko urtetan arratsaldeta-
ra ere luzatzen bazen ere, 
aurten goizera mugatzea era-
baki du Zizurkilgo Udalak. 
14:30ean itxi zituzten postuak. 

Erakustaldiak
Eguerdi inguruan jende asko 
ikusten zen postuz postu pa-
satzen. 36 postu ziren, eta 
denetarik aurki zitekeen ber-
tan. Artisauen artean baziren 
egur-langileak, bitxigileak, 
larrua lantzen zutenak, bur-
dingintzan aritzen zirenak… 
Haietako asko eta asko, gai-
nera, bertan aritu ziren lanean, 
euren trebezia eta lan egiteko 
modua erakutsiz. Burdingileek, 
esaterako, ikusmira handia 
sortu zuten pilotalekuaren 
alboan. Burnia gori-gori jarri 
eta kolpeka forma emanaz, 
erakustaldi ederra eskaini zu-
ten goiz guztian zehar. 

Jakien aukera ere handia 
izan zen. Herriko baserritarrek 
euren baratzetako produktuak 
jarri zituzten salgai eta horrez 
gain, bazen gazta, eztia, pasta, 
foie, onddoak, ogia, gozoak 
eta beste hainbat jaki goxo 
erosteko aukera ere. Azoka 
zabaldu bezain pronto hasi 
zen jendea postuz postu, eta 
eguerdirako, poltsak beteta 
zituen askok. 

azokaren ahotsa
Gorka Otaegiren ahotsa izaten 
da Zizurkilgo Azokako beste 
klasikoetako bat. Postuz pos-
tu joaten da Gorka, protago-
nistei hitza emanaz. Hari esker 
postu bakoitzaren inguruko 
xehetasunak hobeto ezagu-
tzeko aukera izaten dute bisi-
tariek. Euskadi Irratiko esata-
ria da Otaegi, eta azken urte 
luzetan ez du hutsik egin Zi-
zurkilgo hitzorduan. 

XXIII. edizioa bete du da-
goeneko Zizurkilgo Azoka 
bereziak. Iaz etenaldia egin 
behar izan zuen, pandemia 
dela eta. Geldirik egon dira 
azoka guztiak eta ez dira garai 
onak izan ekoizleentzat. Ekoi-
tzitakoa azoketara eraman 
ezinik, askori oso zaila egin 
zaie bezeroengana iristea. 
Horregatik, poza nabari zen 
Zizurkilen, bai postua jarri 
zutenen artean, baita bisitarien 
artean ere. Azoka-gosea ze-
goen, eta Zizurkilen gose hori 
asetzeko aukera izan zuten. 

Inguruko ekoizleen postuetan erosketa eginda, bultzadatxo bat emateko aukera izan zuten azokako bisitariek. Aiurri

zizurkilek azoka 
berreskuratu du
Azoka-gosea asetzeko aukera eskaini zuen Zizurkilgo Azoka Bereziak. Urriaren 10ean, postu 
ezberdinek hartu zuten herrigunea eta jende ugari gerturatu zen. Goizez egin da aurtengo edizioa 
eta eguraldiak ere lagundu egin zuen giroa borobiltzen

Pena hartzen du Barcinak, bere lanbidea galtzear delako. Aiurri Zizurkilgoa da Gorka eta Estitxuk postua jartzen duten azoka bakarra.

Arraza ezberdinetako ardien artilea iruten dute Birte eta lagunek. Aiurri Pozik hartu du Dariok azoken itzulera. Aiurri

Felix Barcina, ezpelarekin egindako mahai-tresnak 

Burgosen jaioa da Felix eta etxetik datorkio ezpela lantzeko 
trebetasuna. Aitona zenak ekin zion langintza horri eta aitak 
erakutsi zion Felixi. Gaztetan etorri zen Euskal Herrira, 
industrian lan egitera, baina aitaren lanbideari ere eutsi zion. 
Urte asko darama azokaz azoka.

Estitxu eta Gorka, baserriko produktuak

Zizurkilgo Iragorri baserrian ekoitzitako produktuak jarri 
zituzten salgai. Uda txarra izan da aurtengoa 
baratzezaintzarako eta ez dute nahi adinako ekoizpenik 
sortu, baina azokarako deia jaso zutenean, ez zuten 
zalantzarik egin eta plazan jarri zuten euren postua.

Birte Kurth, artile-irulea

Zurjole akademiako kide da Birte. Finlandian jaio zen, baina 
urteak daramatza Euskal Herrian eta primeran egiten du 
euskaraz. Jaioterrian ikasi zuen artilea iruten eta, hemen, 
zaletasun bera duten lagunekin batera aritzen da. Euren lana 
erakutsi zuten Intxaur pilotalekuan. 

Dario Arteta, oleoak eta poltsak

Kolonbiarra da Dario Arteta, baina Zizurkilen bizi da. Oleoak 
margotzen zituen garai hartan eta berehala proposatu zioten 
Azoka Berezian parte hartzea. Geroztik, ez du hutsik egin. 
Bere ekoizpena zabaltzen joan da aurten jarritako postuak 
oleoak eta motxilak aurki zitezkeen. 

Postuz postu

Elektrizitatea
“Badaezpada banoa, hegaka ez bada ez noa

Izpiluan ikusten dudan elektrizitate lur-jausira
Energiak lur-jausira narama, nie neu ere energia banaiz

Lurrean betirako idatzirik geldituko naiz.
Elektrizitatea banaiz, elektrizitatean banaiz

Lurrean idatzirik geldituko naiz".

testua: zea Mays

argazkia: Mikel arberas
 

Datu teknikoak:
• SoNY iLCE-6300

• iSo 100
• f/10

• 30 seg
• E 18-135 mm.

zU ERE aRgazKiLaRi: 
zure argazkia irudiz irudi atalean 
argitaratu nahi baduzu, jar zaitez 
gurekin harremanetan:  
diseinua@aiurri.eus

irudi

iRUNE aLfoNSo AMASA
mendi duatloi bana antolatuko 
da amasan eta adunan. zuek 
biak parte-hartzaile eta antola-
tzaile zarete, era berean. Nola 
daramazue bitasun hori?
Eneko Gurrutxaga: Hogeita zor-
tzigarren ediziora iritsi da 
Amasakoa. 14 urterekin hasi 
nintzen parte hartzen eta or-
duko antolatzaileari ideiak 
botatzen nizkion. Gauza des-
berdinak probatzeko animatu 
eta bertako jendea gustura 
egoten zenez, antolatzaile 
taldean murgildu nintzen.

imanol otermin: Adunakoa, 
berriz, hirugarren edizioa 
izango da. Iaz egin behar ge-
nuen baina bertan behera 
geratu zen. Mendi lasterke-

tetan eta zeharkaldietan ibi-
litakoa naiz, eta duatloian 
lauzpabost urte daramat par-
te hartzen. 
hainbat proba aurreikusten dira. 
parte hartzaileak berdinak izaten 
dira beti?
E.G.: Ez, beti ez da jende ber-
dina ateratzen, baina portzen-
taia handi bat bai. 

i.o.: 30-40 lagun izango gara, 
proba guztietan parte hartzen 
ari garenak. 

koronabirusa gainditzen ari ga-
rela diote osasun arloko aginta-
riek. protokoloa nolakoa izango 
da aurten?
E.G.: Normaltasun egoeran 
burutu ahal izango dela di-
rudi. Dutxak izango diren ala 
ez zalantzan gaude, segurue-
nik ez, baina beste guztia bai. 
Osasun arloko neurriak eta 
distantzia soziala kalean 
mantendu behar dira, eta 
hamaiketakoa eskaintzeko 

moduan izango gara. Beraz, 
normaltasunaren barruan 
sar genezakeen kirol proba 
izango da.

i.o.: Adunako kasuan, azken 
unera arte ez dugu jakingo. 
Azken proba da eta parte har-
tzaileen afaria egitekoak gara. 
Urrutitik jendea hurbiltzen 
baita. Baina, esan bezala, behin 
betiko egitaraua eta antola-
kuntza zehazteko egun batzuk 
beharko ditugu.
Eskualdeko jende asko dabil 
duatloi denboraldian parte har-
tzen?
E.G.: Txapelketa orokorrari 
begira, gure taldeko zortzi 
lagunak. 

i.o.: Aiztondo bailaran eta 
inguru honetan egongo dira 
beste 10 edo 15 lagun, baina 
hauek Ibarra, Amasa eta Adu-
nako lasterketetan parte har-
tuko dute, gertukoen daudeak 
direlako. 

E.G.: Hori da, bertatik berta-
ra egiten diren probatan ber-
tako partaidetza igo egiten da. 
Euskal Herri mailako probatan 
gutxiago dira. Jarraikortasun 
batekin gure taldekook baka-
rrik hartuko dugu parte, elka-
rrekin sortzen den giroa go-
goko dugulako. 
lehiari begira, zeintzu dira aur-
tengo faboritoak?
i.o.: Eneko, lehenengo hiruren 
artean egongo zara. 

E.G.: Nahiko nuke, baina ez. 
Aurten puntu bat baxuago 
nabil. Faboritoak Iñaki Isasi 
eta Jon Durana dira. Eta ezin 
ahaztu Paul Bereziartua. Isa-
si eta Bereziartuaren artean 
ari dira txapelketa lehiatzen, 
eta Durana ere oso indartsu 
dator. Puntu bat beherago 
gabiltza Josu Urrestarazu eta 
ni neu. 

i.o.: Eta gero, gu (barrez).
Emakumeen parte hartzea gara-
tuz doa? 
i.o.: Geroz eta gutxiago. Urte-
ren batean 3-4 lagun ateratzen 
ziren, gainera, sailkapenean 
borroka egiten zuten. 

E.G.: Bi, hiru, eta batzuetan 
bost partaide izan genituen. 
Aurtengoan bakarra. Oso gu-
txi da. Ez dakigu nola asmatu, 

Imanol Otermin adunarra eta Eneko Gurrutxaga amasarra. Aiurri

"herrikideen laguntzarik 
gabe mendi duatloia 
antolatzea ezinezkoa da"
ENEko GUrrUtXaGa Eta imaNol otErmiN MENDI DUATLOIKO pARTAIDEAK

Amasako eta Adunako Mendi Duatloiak iristear dira, eta antolatzaile eta parte hartzaile lanetan 
dabiltza Gurrutxaga eta Otermin. Gozatzeko aukera izaten dute, ardurak alde batera utzi gabe

DENBoRaLDia 
aDUNaN 
aMaitUKo Da 
azaRoaREN 13aN

aMaSaKo 
DUatLoia 
URRiaREN 23aN 
izaNgo Da

kirola

emakumeak animatzeko ga-
raian. 
zirkuitu osotik zein proba duzue 
gogokoen?
E.G.: Urduñakoa edo Arrespal-
ditzakoa. Txirrindularia naiz 
gehiago, eta bizikletan zatirik 
politena eta luzeena bi proba 
horietan aurki daitezke.

i.o.: Ez dut Arrespalditzan 
behin ere parte hartu. Nire-
tzako denak dira gogorrak, 
ezin dut bat aukeratu. Aipa-
tzekotan, etxekoa aukeratuko 
nuke. 
zenbat lagun behar dira proba 
bat antolatzeko?
i.o.: Zirkuitua antolatzeko ha-
mar lagun nahiko dira, baina, 
ondoren, bidegurutzeak eta 
beste hainbat elementu lotu 
behar dira. 30 lagun edo behar 
izaten dira. 

E.G.: Amasako eredua aipa-
tuko dizuet. 35 lagun inguru 
behar izaten dira. 20 pertso-
na bidegurutzetan, elkarteak 
pintxoak prestatzen laguntzen 
du, postuetan beste lauzpabost 
pertsona, aparkalekuetan 
beste hiru… Laguntzaile ba-
tzuk lan batean baino gehia-
gotan egon behar dute. Guz-
tira, 35 lagun izango gara eta 
horren herri txikian asko 
kostatzen da hori. 
duatloiak zer nolako arrakasta 
du eskualdean?
E.G.: Aurreko asteburuan biak 
atera ginen BTT martxan eta 
235 lagun atera ziren, hemen 
inguruan ehun lagun ibiliko 
gara hortxe-hortxe. Amasako 
proban gehienezko partaide-
tza 168koa da.

i.o.: 30-50 pertsonekin ere 
egiten dira duatloiak. Oso pro-
ba gogorra da. Jende gutxik 
egiten ditu bi kirolak batera, 
eta ez bazaude ohituta gogo-
rra da. 

E.G.: Nahiz eta zure arloa 
bizikleta izan, korri egin on-
doren bizikleta hartzea oso 
gogorra egiten zaio jendeari. 
Gogorra eta luzea.

i.o.: Orain jende gehiago ari 
da erreleboka parte hartzera 
animatzen. Bikoteka izena 
eman eta batek korrika eta 
besteak bizikletan. Adunan 

dagoeneko badakit errelebo-
ka ariko direla hainbat partai-
de.
zuek aukeran zer nahiago duzue?
E.G.: Dudarik gabe, bizikleta. 
Betidanik izan naiz txirrindu-
laria, korrika ibiltzea gogoko 
dut entrenatzeko oso denbo-
ra gutxi kentzen didalako. 
Etxetik atera, korri egin eta 
dutxatu, ordubetean entrena-
mendu ona egiten duzu. Bi-
zikletan aldiz, janzten denbo-
ra gehiago igarotzen duzu, 
ondoren zikindu, eta zu gar-
bitu eta bizikleta garbitzen 
pasatzen duzun denbora askoz 
gehiago da.

i.o.: Nik ere bizikleta nahia-
go dut. Gutxiago entrenatuta 
bizikletan hobeto ibiltzen naiz 
eta oso gogoko dut. 

antolatzaile bezala, ezustekorik 
izan duzue urteren batean? Eta 
parte-hartzaile bezala?
i.o.: Kasko bat lapurtu ziguten 
Adunan. Lehenengo urtea zen 
duatloia antolatzen genuela, 
eta lehenengo urtean gertatu 
zen hori. Gainera erreklama-
tu egin ziguten kaskoa. Bes-
tela ez da ezer gertatu. 

E.G.: Gauza arrarorik ez da 
gertatu. Jendeak min hartzea 
bai, eta horrek zuri ere min 
egiten dizu, baten bat erori 
eta eskumuturra haustea, ho-
rrek pena handia ematen dizu, 
baina bestela ez da ezer txarrik 
gertatu.
Nolako entrenamenduak izaten 
dituzue?
E.G.: Bi orduko saioa asko iru-
ditzen zait, orduan ondo. 

Bestela ere, ordubete bizikle-
tan eta korrika, etxean eta 
familiak uzten duena. Mol-
datzen gara. 

i.o.: Tartea dagoenean azken 
batean. Baimena dugunean, 
eta eguraldiaren arabera. 
Bizi estiloa al da zuena?
E.G.: Bizi estiloa ez dakit den, 
baina kirola eginez ibili beha-
rra daukadala bai. Orain dela 
bost bat urte erreleboka aritu 
nintzen lanean, eta ez nuen 
entrenatzeko astirik. Erreta 
amaitu nuen. 

i.o.: Gorputzak eskatzen dizu. 
Kirola egitera ohitzen bazara, 
egunen batean edo bitan huts 
egiten baduzu gorputzak es-
katzen dizu. Nahiz eta ordu-
erdi izan, gogorrago ala sua-
beago, haizea hartu beharra 
dago.
Belaunaldi berriei begira, etor-
kizunik badu zuen probak?
i.o.: Kosta egingo da.
E.G.: Ez da erraza izango, bai-
na Amasan badago 16-18 urte 
bitarteko jendea hau guztia 
oso gogoko zaiona. Gainera, 
zortea izango dute, 3-4 lagun 
dira eta talde txiki bat izatea 
gauzak aurrera eramateko 
lagungarria da. Ez nago kexa-
tzeko, jendeak ongi erantzuten 
du. 
i.o.: Adunan bi lagun gaude. 
Hala ere, esan didate gazte 
batzuk animatu egingo direla 
bikoteka parte hartzera, beraz, 
nik uste dut guk utzita ere 
proba egiten jarraituko dela. 
Nolabait lagundu egin behar-
ko litzaieke, baina hala ere 
aurrera aterako litzateke. Oso 
polita izaten baita, eta jendea 
animatzen da. 
zer esan nahiko zenukete, agur-
tu aurretik?
i.o.: Eskerrak ematea, besterik 
ez. Egunean bertan laguntzen 
aritzen diren guztiei eskerrak 
eman nahiko nizkieke. Haiek 
gabe ezingo genuke duatloia 
aurrera atera. Publizitate osoa 
Adunako jendearekin eta ko-
mertzioekin dugu, eta oso 
eskertuta gaude horregatik. 

E.G.: Jendea behar da beti eta 
oso oso eskertuta egongo gara 
herritarrekin. 

Eneko Gurrutxaga amasarra, duatloiko proba batean. gurrutXAgA

kirola

2021-10-15  Aiurri beterri-AiZtondoko hAmAboskAriA 17



iRUNE aLfoNSo AMASA-VILLABONA
Nekazaritza lanbidean lan 
egiten duten herritarrek egu-
nero-egunero erabiltzen du-
ten materialari begirada bat 
botatzeko aukera izango dute 
urrian zehar. Pertsona guz-
tientzako irekita egongo den 
arren, eskualdeko zein ingu-
ruko herrietako baserritarren-
tzat dago bideratua. Gomen-
dagarria izango da gertuen 
geratzen den puntura azaltzea; 
puntu hauetan, ikuskapen 
unitate mobila egongo da, eta 
bertan, baserriko, nekazaritza 
makineriarentzako ikuskape-
na egiteko aukera emango 

dute. Ezingo da beste inongo 
tresna zein makineriarik be-
giratu, beraz, bertara ez ager-
tzea eskatzen da. Txanda 
eskatzeko, Irungo IAT-ra (ITV) 
deitu beharko da; 943 626 300 
zenbakira deitu eta ordua 
hartzearekin nahikoa izanik. 
Ordainketari dagokionez, esku 
dirutan ordainduko da egu-
nean bertan, eta makineria 
bakoitzeko 44,88€  prezioa 
eskatuko da. Urriaren 15ean 
Asteasuko Sutxard pabiloian 
egongo dira eta urriaren 27an 
aldiz, Amasa-Villabonako 
Txermingo kamioien aparka-
lekuan.

Baserriko eta nekazaritzako makineria bakarrik ikuskatzeko puntua. Aiurri

Nekazaritza 
makineriaren 
ikuspen teknikoa
Eskualdeko herrietan ikuskapen teknikoa egiteko aukera; 
zehazki, Asteasu eta Amasa-Villabonan

iRUNE aLfoNSo AMASA-VILLABONA
Irrintzi elkarteko kidea izateaz 
gain, Garagardo azokako an-
tolatzailea da Ander Etxeberria, 
eta horren gainean galdetu 
diogu. Ohikoa denez, Amasa-
Villabonan Garagardo-azoka 
egiten da uztaila hasieran, 
Txermingo ikastolan. Bertan, 
billabonatarrak ez ezik, es-
kualdeko lagunak ere gertu-
ratzen dira.

Segurtasun-neurriak direla 
eta, aldaketak eman dira, azo-
kako antolaketari dagokionez: 
“Aldaketa nabarmena edukie-
ran nabaritzen da. Kopuruan 
eragiten du: bai eskatutako 

janarian, bai geruratutako 
jendean.

Ildo beretik, giroa nabarmen 
aldatzen da, alegia, ez da gau-
za bera ikastolan edo Irrintzi 
elkartean bertan hitzordua 
antolatzea. Azken horren ka-
suan, espazio mugatu dauka-
gu. Horrez gain, data-aldake-
tak ere eragina izan du. Izan 
ere,  jaien aurreko asteburuan 
egin ohi dugu eta festerako 
gogoa nabari da, bezperan”.

Horrenbestez, balorazio 
positiboa egiten du Etxeberriak:  
"Batez ere, ostiral gauean eta 
larunbat gauean ibili da jende 
gehien”. 

Ander Etxeberria Etxeberria, garagardo-azokaren antolatzailea. Aiurri

garagardo-azoka 
irrintzi elkartearen 
eskutik
Irrintzi elkarteak urteroko Garagardo azoka antolatu du 
aldaketekin, segurtasun-neurriak direla eta

pUBlizitatEa

Astero-astero Arruti gozotegiko saski 
gozoa zozkatuko dugu "Aiurri" taldeko 
partaideen artean.  Zorte on!

Egunean Behin

Denboraldi 
berria



zizUrkil

MiKEL aRBERaS ZIZURKIL
hasteko, zein musika mota egi-
ten du meliora taldeak eta nola 
definituko zenukete?
Meliora taldeak musika ezber-
dina lantzen du; rock-aren, 
rock gogorraren eta heavy me-
talaren nahasketa moduko bat 
egiten dugu, izan ere, taldeki-
de bakoitzak bere gustuak ditu 
eta guztiok identifikatzen gai-
tuen zerbait egin nahi genuen. 
zer da meliora?
Meliora izena Ghost taldetik 
dator, zehazki, doom metala 
lantzen duen suediarren album 
batetik. Horrez gain, latin ja-
torriko hitz horrek esanahi 
sakonagoa du: hobea den zer-
baiten bila joateko ekintza. 
Nola sortu zenuten musika proiek-
tu hau?
Markel eta Ivan taldekideok 
beste musika talde batean 
jotzen genuen eta, proiektua 

geldirik zegoela ikusi genue-
nean, beste gauza batean 
murgiltzea otu zitzaigun. Hori 
dela eta, arestian aipatutako 
musika generoa lantzen hasi 
ginen. Segituan, abeslari baten 
bila hasi ginen eta Iñaki topa-
tu genuen; nabarmendu beha-
rra dago Jokin baxua pasa den 
urtean gehitu zela Meliorara. 
zein talde edo musikari dira tal-
dekideon erreferente?
Taldeko bakoitzak erreferen-
te propioak ditu, baina guztiok 
80. hamarkadako rock-aren 
eta progresiboaren zale amo-
rratuak garela esan genezake. 
Talde gisa, Scorpions, Iron 
Maiden eta AC/DC bezalako 
taldeen jarraitzaileak gara, 
beste batzuen artean. 
Bideoklipa nabarmendu beharra 
dago, ez da lan makala...
Lan gehiena Markelek, Ivanek 
eta Nagore Imazek egin zuten; 

Iban dronarekin grabatzen 
aritu zen eta beste biek kame-
rarekin lan egin zuten. Bideo-
muntaia ere Markelek egin 
zuen. Grabaketak Zizurkilgo 
Fraisoro inguruan egin geni-
tuen eta, egia esan, nahiko 
azkarra izan zen guztia, arra-
tsalde bakarrean bukatu bai-
kenuen. 
meliora musika proiektu handi 
baten hasiera al da?
Pello Errotaria izan da taldea-
ren lehen singlea, estudioan 
eta kalitatezko bitartekoekin. 
Izan ere, aurretik hainbat ma-
keta eta demo egin genituen, 
baina modu etxetiar batean, 
beraz, kalitate handiagoko 
zerbait bilatu behar genuen. 
Oraingoa lehen aurrerapauso 
garrantzitsua izan da, estudio 
batean grabatu eta kalitatezko 
lana kaleratzeko. Azaroan be-
rriro ere joango gara estudio-

ra beste kantu batzuk graba-
tzera eta, seguru aski, beste 
single bat argitaratuko dugu 
urtea amaitu baino lehen. Eta 
datorren urtean, berriro ere, 
estudioan sartuko gara diska-
ren grabaketa amaitzeko. 
Hortaz, 2022an diska kalera-
tzeko asmoa dugu, guztia on-
bidean. 
oholtzara igotzen hasi al zarete?
Pandemia hasi aurretik lauz-
pabost kontzertu egin geni-
tuen. Horietatik gehienak 
tabernetan izan ziren, nahiz 
eta herriko plazetan ere ema-
naldiren bat egin dugun. Pan-
demia garaian, Asteasun kon-
tzertu bat ere eman genuen. 
Nola ikusten duzue panorama 
musikala?
Musika arloan joera argia dago, 
batez ere, autotunarekin lo-
tutakoa; esaterako, Chill ma-
fia bezalako taldeak. Inguru 
horretatik aterata, punk in-
fluentzi gehiago dagoela iru-
ditzen zaigu, eta Meliora tal-
deak musika mota hori egi-
tearen arrazoietako bat hori 
izan daiteke, besteengandik 
bereiztea. Zera esan nahi dugu, 
geuk nahiago dugula musika 
instrumentu errealekin mu-
sika egitea, hots, analogikoe-
kin edo betikoekin. Zerbait 
organikogoa nahiago dugu, 
ordenagailua eta digitalizazioa 
horrenbeste erabili gabe. 

Meliora taldea singlearen grabaketa lanetan. meliorA

Disko berria, hurrengo 
urteari begira 
Meliora rock, rock gogorra eta heavy metal musika lantzen duen taldea da.  
2018an sortu zuten musikari gazteek; Ivan Ropero bateria-jolea, Iñaki Mujika abeslaria,  
Jokin Iraola baxua eta Markel Galarraga gitarra-jolea

BioloGia

UNai oRMazaBaL BIOLOGOA

KOLABORAZIOAK

Gure inguruan eta mundu osoan 
dauden bizidun guztiek badute 
beste guztiekin partekatzen 

duten ezaugarri nagusi bat. Beren 
portaera, ezaugarri anatomiko eta 
neurologikoak (presio ebolutiboei 
esker) hamaika urteren poderioz 
sortutako adaptazioak dira. Prozesu 
honetan, mutazio eta bestelako 
prozesu genetikoei esker, espezie 
bateko populazioan ezaugarri eta 
portaera dibertsoak dituzten 
norbanakoak jaiotzen dira. Hala, 
ugal-arrakasta handiena sorraraziko 
duten ezaugarri eta portaera horiek 
izango dira biziraungo dutenak. 
Zakurren usaintzeko gaitasun handia, 
arranoen ikusmen zorrotza edota 
gizakion garun handia: guztiak 
eboluzioaren batutapean garatu diren 
ezaugarriak izan dira. Horrela, 
animalia baten ezaugarriei eta 
portaerei begira, antzina bere 
arbasoek jasan zituzten presio 
ebolutiboak ulertzeko gai izan 
gaitezke. Animalia batzuetan, ordea, 
besteetan baino argiago ikusten da 
hautespen naturalaren arrastoa. 
Gaurko animalian ezaugarri horiek 
argi ikus daitezke. Honako animalia 
hau Zata (Caprimulgus europaeus) da. 

Caprimulgidae familiako tamaina 
ertaineko hegazti migratzailea da zata. 
Euskal lurretara eta Europara txitak 
edukitzera bakarrik bidaiatu ohi dute 
udako hilabeteetan, negua Afrikako 
lurraldeetan pasa ohi duten heinean. 
Horregatik, eta bere izaera gautarra 
eta kamuflatzeko duen gaitasuna dela 
eta, nahiko hegazti ezezaguna da 
gehiengoarentzat. Gorputz luzanga 
eta hegal zabaleko hegazti honetan, 
gorputz osoan duen kolore marroixkak 
bere inguruarekin guztiz kamuflatu 
eta ia ikusezin bihurtzen du. 
Ehiztariek jantzi ohi dituzten kamuflai 
arropen antzera, gorputzeko kolore 
eta patroiek sastraketako hosto 
marroien, lurraren eta adarren 
koloreak kopiatzen dituzte. Horrela, 
egun argitan, atseden hartzen dabilen 
bitartean, harrapakariengandik 
ezkutatua egoten da inguruko adar 

baxuren batean edota lurrean 
jartzean. Izan ere, zatak ez ditu bere 
bizilekutzat zuhaitz altuko basoak 
edota edo zuhaitzik gabeko zelaiak 
aukeratzen. Gehienbat sastrakadiko 
eta zuhaitz txikiko guneak aukeratzen 
ditu, elikatu eta atseden hartzeko, 
zuhaitzen eta belardien nahasketa 
ideala aurkitu nahian (Alexander & 
Cresswell, 1990; Sierro et al., 2001; 
Zuberogoitia, Laso, et al., 2020; 
Zuberogoitia, Martínez, et al., 2020). 
Horrela, nahiz eta batzuetan 
sinesgaitza iruditu, zataren populazioa 
Euskal Herrian egoera osasuntsuan 
dago, osatutako hainbat ikerketen 
arabera (Zuberogoitia, Laso, et al., 
2020; Zuberogoitia, Martínez, et al., 
2020). 

Aurretik aipatutako kolorazioaz gain, 
zatak baditu eboluzioaren prozesuaren 
bidez moldatutako beste hainbat 
ezaugarri. Hegazti gautarra izanik, eta 
gauean hegan egitera behartuta egonik, 
beren arbasoetatik hainbat ezaugarri 
konkretu zituzten indibiduoek 
abantaila izango lukete besteekiko. 
Horrela, pixkanaka eta belaunaldiz 
belaunaldi gaur egun ageri dituzten 
begi pare handiak garatu zituzten, 
adibidez. Begien tamainaz gain, katuek 
ere begietan duten tapetum lucidum 
izeneko ehuna dute zatek. Hori begien 
atzealdean egoten da eta begietan 
sartzen den argia berriz ere begiko 
fotorrezeptoreetara islatzen du, ispilu 
bat balitz bezala. Horrek, argi gutxiko 

inguruneetan ikusi ahal izateko 
gaitasuna handiagotzen die. Ikusmen 
zorrotzak, hala ere, ezin du argia islatu 
argirik ez badago, eta, beraz, zatak 
tapetum lucidum-a bezalako 
adaptazioaz gain, portaera espezifikoak 
ditu txori gautar gisa bizirauteko. 
Hegazti hauek beraien ehiza aktibitatea 
handiagotzen dute ilbetea denean, eta 
ondorioz, ilargiak argi gehiago islatzen 
duenean lurrerantz. Aldi berean, 
migrazio sasoia iristean hegazti hauek 
argi gehieneko egunak aprobetxatzen 
dituzte elikatu eta janari erreserbak 
handiagotzeko, eta behin ilbehera-
fasea iristean, migratzen jarraitzen 
dute hurrengo ilgora fasea iritsi arte 
(Norevik et al., 2019). Azkenik, 
arrautzak data zehatz batean jartzen 
dituzte, txitak ilgora hasieran jaio 
daitezen, eta, horrela, gurasoek 
ehizatzeko eta elikagai gehiago 
ekartzeko aukera eduki dezaten (Mills, 
1986; Perrins & Crick, 1996).

Zertaz elikatzen da zata, ordea? 
Ikerketen arabera, intsektuak soilik 
jaten ditu. Horien artean, ia esklusiboki 
sitsak ditu gustuko (Mitchel et al., 2021, 
Sierro et al., 2001). Horretarako ere, 
egokitzapenez josia dago, hala nola, 
aspiragailu bat bezain beste irekitzen 
den aho zabala du, baita horren alboan 
bibote luzeak eduki ere. Horiek, 
ukimen bidez, harrapakinak 
detektatzea baimentzen diote. 

Horrela bada, hemen ikus daiteke 
gaueko bizitzara guztiz prestatua egon 
ahal izateko animalia hauek garatu 
dituzten organoak eta portaerak. 
Aurretik aipatu bezala, denbora luzez 
eta belaunaldiz belaunaldi eragina izan 
duten presio ebolutiboei esker sortu 
dira egokitzapenak. Gizadiaren bat-
bateko agerpenarekin kutsadura 
luminiko bortitza jasan dute Euskal 
Herriko lurraldeek eta eboluzioak ez du 
horren denbora tarte motzetan lan 
egiten. Ikusteko dago ea hiri eta herrien 
argi artifizialek nolabaiteko eragina 
duten hegazti hauen elikaduran edota 
migrazio portaeran. Bien bitartean, 
gaueko ehiztari fin izaten jarraituko 
dute zatek, oraingoz.  

Izaera gautarra du zatak.

Zata (Caprimulgus europaeus)



1-3. Artile zuria bi hatzen inguruan biltzen hasi, eta ma-
tazan bilduz, ardiaren gorputza egingo dugu lehenik Pilota 
luzexka baten itxura hartu behar du. 4. Berehala dese-
gin ez dadin, ondo korapilatuko dugu hariaren muturra.  
5. Ardiaren gorputza egin ostean, burua egingo dugu. Ar-
tile marroia erabiliko dugu horretarako, eta ez du zu-
ria bezain lodia izan beharrik. 6. Belarriak ere sistema 
berberaz egingo ditugu. 7. Jostorratzaz, belarriak josiko 
dizkiogu buruari. 8. Ondoren, burua eta gorputza josi-
ko ditugu. 9. Artile zuria hartu eta neurri bereko zatiak 
ebakiko ditugu, hogeita bost inguru, 12 edo 13 zentime-
trokoak, gutxi gorabehera. 10-11. Gero, zati horiek 
hari luze bati korapilatuko dizkiogu, bi alde berdin utziz.  
12. Hari luze hori ardiari josiko diogu, bizkarrezurra ba-
litz bezala, ipurditik hasi eta belarrien pareraino. Hari luze 
horri korapilatu dizkiogun hari zatiak alde banatan gel-
ditu behar zaizkio zintzilik.13-14. Zintzilika dituen artile 
zatien kiribila askatu, banan-banan denak. Ileak kizkur 
itxura hartuko du. 15. Ardia azpikoz gora jarri eta lau 
pospolo sartuko dizkiogu. Bere hankak izango dira. Nahi 
izanez gero, artile marroiaz bildu litezke lau pospoloak, 
hankak buruaren kolore berekoak izan daitezen. 16. Ar-
dia zutik jarri, ile batzuk papar aldera ekarri, eta behar 
izanez gero, puntada batzuk eman. 17. Begiak itsatsi. 
18. Ilea neurrira moztu. Komeni da, hanka puntak age-
rian uztea. 19. Azkenik, igurtziz, ileak apur bat orraztu 
edo txukunduko dizkiogu.

Artile matazak ez dira soilik jertseak 
trikotatzeko. Etxean halakorik baldin baduzu, 

saia zaitez arditxo bat egiten. Izan liteke 
zuria edo beltza, baina baita beste edozein 

koloretakoa ere. 

ESKULANA etxean egin, argazkia atera eta bidali Aiurrira: diseinua@aiurri.eus Egilea: Garbiñe Ubeda

ArtIlEZKO ArdItxOA

plazaN BazaN

1

3

65

98

1211

1514

1817

2

4

7

10

13

16

19

mAtErIAlA:
•	Artilezko	hari	
zuria (zenbat 
eta lodiago, 
hainbat eta 
hobeto)

•	Artilezko	hari	
marroia

•	Lau	pospolo
•	Josteko	hari	
zuria

•	Jostorratza
•	Plastikozko	bi	
begi itsasgarri

1-3. Begiak egiteko litxiak behar ditugu, hezurrik gabeak. 
Atera litxiak latatik, apur bat lehortu eta hezurraren zu-
loan mahats ale bana sartu. 4-5-6. Koloratzaile apur 
bat jarri ontzi batean. litxiak bertan igurtzi, banan-ba-
nan. 7-8. Gelatina egiteko, kaxak dakartzan argibideak 
jarraitu. 9-10. Buru-hezurra egiteko mozzarella gazta 
beharko dugu, barran izan dadila, gogorragoa da-eta. la-
banaren puntaz forma eman. 11. mandarina bat hartu eta 
labanaren puntaz ahoa eta begiak egin. 12-16. Hatzak 
egiteko hostorea beharko dugu. Zatiak moztu, bihurritu, 
hatz-hezurrak antzeratzeko toles batzuk egin, almendra 
bana jarri punta batean eta labean sartu. 200 gradutan 15 
minutu inguru beharko ditu. Platerera ateratakoan mar-
melada pittin bat jarri gainetik, ertz batean.

ERREZETA etxean egin, argazkia atera eta bidali Aiurrira: diseinua@aiurri.eus   

HIldAKOEN GAuErAKO

plazaN BazaN

EGILEA:  
gaRBiñE UBEDa 

OSAGAIAK:
•	Litxiak	
•	Mandarinak
•	Gelatina
•	Almendrak
•	Mahats	beltza
•	Mozzarella	barran
•	Hostorea
•	Marmelada	gorria
•	Koloratzaile	gorria

1

2

3

4

5

6 7 8 9 10 11

12

13

14

15

16

2021-10-15  Aiurri beterri-AiZtondoko hAmAboskAriA 23



OhARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

urriaren 15etik aurrera
EMaigUzUE zUEN EKitaLDiEN BERRi. Tel.: 943 300 732 / 619 163 537 / gil@aiurri.eus / arozena@aiurri.eus / diseinua@aiurri.eus

zerbitzuak

LaRRaUL 
tailerra
Eraginkortasun altuko 
birgaitzea. 
Urriak 21, osteguna. 18:00.

dantza

aNDoaiN 
"amoria & Dolore" 
kresala dantza taldea. elkano 
lehen mundubira-dantza 
zirkuitua.
20:30, Bastero. 
Urriak 22, ostirala.

antzerkia

aMaSa-viLLaBoNa 
“alpha”
kontzientziatik ametsen mundura 
igarotzeko unea islatzen da, 
sentimendu unibertsalei buruz 
barre egiteko aukera emanez.
17:00, Gurea. 
Urriak 17, igandea.

“ameriketako bidaia”
bi nerabe euskaldun, Jone eta 
maria, estatu batuetara etorri dira 
ikasturte osorako. 
19:30, Gurea. 
Urriak 24, igandea.

aNDoaiN 
italiano grand hotel
conpanyia la tal.
6 urtetik gorakoentzat. 
12:00, Bastero.  
Urriak 24, igandea

zine+solasaldia

aNDoaiN 
Dantza
“dantza” filma. telmo esnal 
zuzendaria bertan izango da.
19:00, Bastero. 
Urriak 15, ostirala.

dokumentala

aMaSa-viLLaBoNa 
“Suharra”
galtzeko zorian dauden euskal 
herriko behi-arrazen ingurukoa, 
baita, galtzear dagoen baserriko 
bizitzari buruz ere.  
19:30, Gurea. 
Urriak 21, osteguna.

kirola

aMaSa-viLLaBoNa 
4x4 futbol txapelketa
futbol eskolako haurrentzat 
izango da
Egun osoan zehar, Errebote 
plaza. 
Urriak 16, ostirala.

amasako Duatloia
korrika eta bizikletan ibiltzeko 
probak izango dira.
indibidualki eta erreleboka parte 
hartzeko aukerarekin. 
denboraldia Adunan amaituko 
da, azaroaren 13an. 
Xehetasunak, 16-17 
orrialdeetako elkarrizketan.
Urriak 23, larunbata.

zerbitzua

zizURKiL 
tailerrak
gaitasunak lantzeko oinarrizko 
ezagutzak. teoria eta praktika.
Urriak 20, asteazkena.

aNDoaiN Martin Ugalde orradre. Jaiotzaren mendeurrena
Andoaindar kazetari eta idazlearen bizitza eta lan oparoa ezagutarazteko 
erakusketa.
Basteroko erakusketa gela. 
Azaroak 5, ostirala - Abenduak 4, larunbata. 
Astelehenetik ostiralera: 18:30-20:00. Asteartetan itxita.  
Larunbata: 10:30-13:30 / 18:00-20:30

aMaSa-viLLaBoNa

gureA ZinemA

Mr Link: jatorri galdua
urriak 16, larunbata. 17:00.

Pokemon Pikachu 
detektibea
urriak 23, larunbata. 17:00.

tom y Jerry
urriak 30, larunbata. 17:00.

adios, idiotas
urriak 23, lar. 19:30, 22:00.
urriak 25, astelehena. 20:30.

aNDoaiN

bAstero kulturguneA

Dantza
urriak 15, ost. 19:00. 

Benedetta
urriak 16, lar. 19:30, 22:00.
urriak 17, igandea. 19:30.
urriak 18, astl. 19:30, 22:00.

Mr Link: jatorri galdua
urriak 17, igandea. 12:00.

Madres paralelas
urriak 23, lar. 19:30, 22:00.
urriak 24, igandea. 19:30.
urriak 25, astl. 19:30, 22:00.

oltxiak
urriak 23, lar. 17:00.
urriak 24, igandea. 17:00.

Entre rosas
urriak 30, lar. 19:30, 22:00.
urriak 31, igandea. 19:30.
Azaroak 1, astl. 19:30, 22:00.

Bebe jefazo
urriak 30, lar. 17:00.
urriak 31, igandea. 17:00.

Pokemon Pikachu 
detektibea
urriak 30, larunbata. 12:00.

tom y Jerry
urriak 31, igandea. 12:00.

ZINEMA

zorioN-aGUrrak

Urte 
askotarako!
Zorion itzazu 
lagunak eta 
senitartekoak 

• www.aiurri.eus 
Zorion agurrak 
atalean. 

• Whatsapp bidez: 
619 16 35 37

• diseinua@aiurri.
eus

• arantzibia 4-5, 
behea Andoain

• telefono 
zenbakia:  
943 300 732.

•	Maritxu	Berasaluze	Zaldua. Irailaren 27an, Amasa-Villabonan
•	Mª	Carmen	Gomez	Rodriguez.	Irailaren 28an, Amasa-

Villabonan
•	Fermin	Otegi	Beloki.	Irailaren 28an, Zizurkilen
•	Kontxi	Mendinueta	Setien.	Irailaren 29an, Zizurkilen
•	Mª Carmen Iturbe Sardiña. Urriaren 5ean, Zizurkilen
•	Ismael de la Canal Alonso. Urriaren 5ean, Zizurkilen
•	Rita Mediavilla Barral. Urriaren 7an, Zizurkilen
•	Javier	Mujika	Izagirre.	Urriaren 1ean, Andoainen
•	Sara	Martinez	Lopez.	Urriaren 3an, Andoainen
•	Jose	Forcada	Arrieta.	Urriaren 7an, Andoainen
•	Fermin Agirre Osteriz. Urriaren 9an, Larraulen

hERIOTZAK

ZORION AGURRAKZORION AGURRAKZORION AGURRAKZORION AGURRAK

ANDOAIN
zorionak potto!
irailaren 30ean, 
16 urte eneko, a 
ze mutil puska!!! 
Jarraitu jator eta 
irribarretsu izaten. 
izugarri maite 
zaitugu.
etxekoak.

ZIZURKIL
zorionak aner
Aner Arretxe 
lizasok, 5 urte 
bete zituen 
urriaren 12an. 
Zorionak eta  
muxu handiak 
etxeko guztien 
partetik.

ANDOAIN
zorionak Eider
urriaren 9an, 5 
urte bete zenituen. 
Zein handia egiten 
ari zaren! ondo 
pasa etxekoekin 
eta lagunekin. 
muxuak! 
etxekoak.

ASTEASU
zorionak bikote
Jaione eta mikel urriaren 16an ezkonduko 
dira. ederki ospatuko dugu elkarrekin.  
iZAn Zoriontsu!!
muxu handi bat familia  
osoaren partez.

ASTEASU
araia
Zazpi! hamabian, zehazki.
Zazpi! kandela, opari eta argazki.
Zazpi! ospakizunez betetako saski.
Zazpi! ez asko baina bai aski.
Asteasuko etxekoak.

ESkolak
hizkuntza eskolako 
irakasleak frantse-
seko klaseak ema-
ten ditu: eoi diplo-
ma lortzeko, min-
tza-praktikarako, 
enpresetarako 
klaseak. 693 692 
823 - 665 719 827

ingeles i rakasle 
diplomatua behar 
da klaseak emateko  
English First cer-

tificate azterketa 
prestatzeko. 693 
692 823

Andoaingo emaku-
me pentsioduna 
hizkuntza laguntza 
edo mintzalagun 
bila dabil: gaztela-
niaz eta ingelesez / 
danesez aritzeko. 
pertsona irekia, eta 
jendea ezagutzeko 
gogoarekin: reflexo-
logist45@yahoo.
co.uk

mErkatU
tXikiaN 
partE 
hartzEko

emailez: 
diseinua@aiurri.
eus  
Whatsappez:  
619 163 537 
tel.: 943 300 732 
bulegora etorrita:  
arantzibia 4-5, 
behea. andoain

MERKATU TXIKIA

ERREDaKzioa ANDOAIN
Aurkezpenik behar ez duen 
zozketa da, Aiurriko harpide-
dunek oso gogoko dutena. 
Oraingoan bi kaxa zozkatuko 
ditugu. Animo! Parte hartzeko 
azken eguna urriaren 22a da. 
Hitz gakoa "Errigora" da. Haue-
xek zozketan izena emateko 
bideak: 
• Whatsappa: 619 163 537.
• Emaila: diseinua@aiurri.eus.
• Telefonoa: 943 300 732. 

hiru gosari bikoitzen 
irabazleak
Amasa okindegiko zozketak 
ohikoa dena baina parte har-
tzaileagoa izan da. Dozenaka 
izan baitira parte hartzera 
animatu diren harpidedunak. 
Hauexek saridunak, zorionak 
eta on egin!
• Mikeli Olaetxea (Zizurkil).
• Joxe Angel Zumeta (Larraul).
• Arantxa Mendizabal (Amasa-

Villabona).

ZOZKETA

urteroko hitzordua 
errigorarekin

Eskelak 
Aiurrin:
90 euro

ESkElak jartzEko: 943 300 732
edo publizitatea@aiurri.eus

 hileta egunean eskela Aiurri.eus-en +  
Oroigarria edo Esker ona Aiurri hamaboskarian eta  
Aiurri.eus-en: 160 € /  
Aiurriko harpidedunentzako 90 € + BEZ
 Eskela mota guztiak Aiurri hamaboskarian + Aiurri.eus-en: 

 140 € +BEZ 
Aiurriko harpidedunentzako 90 € + BEZ

EGILEA:  
oLaia zaPiRaiN 

GAIA:  
aRgiNDaRRaREN faKtURa  

ilUStrazioa

pUBlizitatEa



Istuitza
G A R D E N

Egun osoan ordutegi zabala
Karrika, 9  ANDOAIN

Landarez eta lore naturalez  
osatutako zentroak.
Artifizialak ere aukeran

Aurten ere 
azaroaren 
erdira arte 

zabalik

info@floresistuitzagardenloreak.com

Enkarguak jasotzen ditugu

943 592 448


